
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 3-Ի N202-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԿԱՌԱՎԱՐՄԱՆ ԵՎ ԱՅԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ, ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1. ՀՀ հանրային ծառայությունները կարգավորող հանձնաժողով
	24.07.2023թ.

	
	NԳԲ/34.3-Մ2-3/2550-2023

	ՀՀ հանրային ծառայությունները կարգավորող հանձնաժողովը ՀՀ կառավարության որոշման նախագծի վերաբերյալ սկզբունքային առարկություններ չունի։ Միաժամանակ, առաջարկվում է․
Նախագծի 1-ին կետի 1-ին ենթակետով շարադրվող 7-րդ կետի 1-ին ենթակետում «հաշվետու տարվա զուտ շահույթի» բառերից առաջ լրացնել «կարգավորվող գործունեության մասով» բառերը։

2.   Նախագծի ընդունման անհրաժեշտության վերաբերյալ հիմնավորման 1-ին՝ «Իրավական ակտի անհրաժեշտությունը» բաժնի առաջին պարբերությունում «ՀՀ հանրային ծառայությունները կարգավորող հանձնաժողովի կողմից հաստատված և սակագներում ներառված» բառերը փոխարինել «ՀՀ հանրային ծառայությունները կարգավորող հանձնաժողովի կողմից հաստատված սակագների հաշվարկներում ներառված» բառերով, քանի որ հանձնաժողովի կողմից հաստատվում են ընկերությունների կարգավորվող գործունեության սակագները, ոչ թե դրանց հաշվարկները։
	


Ընդունվել է:
Նախագծում կատարվել է համապատասխան փոփոխություն:

Ընդունվել է:
Հիմնավորման մեջ կատարվել է համապատասխան փոփոխություն:

	Նախարարություններ

	2. ՀՀ տարածքային կառավարման և ենթակառուցվածքների նախարարություն
	01.08.2023թ.

	
	NԳՍ/27.3/21713-2023

	ՀՀ տարածքային կառավարման և ենթակառուցվածքների նախարարությունը ՀՀ կառավարության որոշման նախագիծը (այսուհետ՝ Նախագիծ) ուսումնասիրել և քննարկել է նախարարության ենթակա և ՀՀ հանրային ծառայությունները կարգավորող հանձնաժողովի կարգավորման ներքո գտնվող՝ էներգետիկայի բնագավառի 50 և ավելի տոկոս պետական մասնակցությամբ ընկերությունների («Հայկական ատոմային էլեկտրակայան», «Երևանի ՋԷԿ», «Բարձրավոլտ էլեկտրացանցեր», «Էլեկտրաէներգետիկական համակարգի օպերատոր» և «Հաշվարկային կենտրոն» ՓԲԸ-ներ) հետ, որի արդյունքներով առաջարկում է.
1. Նախագծով խմբագրվող ՀՀ կառավարության 2011 թվականի մարտի 3-ի N202-Ն որոշման N1 հավելվածի 7-րդ կետի 1-ին ենթակետը շարադրել հետևյալ խմբագրությամբ.
«հաշվետու տարվա զուտ շահույթ (վնաս)։ Ընդ որում, Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ հանձնաժողով) կողմից սակագնային կարգավորման ենթակա առևտրային կազմակերպությունների համար հաշվետու տարվա զուտ շահույթի մեծություն է ընդունվում հաշվետու տարվա համար յուրաքանչյուր առևտրային կազմակերպության գործունեության արդյունքում պլանավորված (սակագնի հաշվարկում ներառված) և հանձնաժողովի կողմից հաստատված սակագնի հաշվարկում ներառված՝ տարեկան շահույթի մեծությունը.»:

2. Նախագծի հիմնավորման 2-րդ կետի 7-րդ պարբերությունը շարադրել հետևյալ խմբագրությամբ.
«Վերը շարադրված գործոնները այն հիմնական պատճառներն են, որոնք կարգավորվող ընկերություններում հանգեցնում են սակագնի հաշվարկում ներառված շահույթի և փաստացի գործունեությամբ առաջացած զուտ շահույթի տարբերությունների։ Հաշվի առնելով այդ առանձնահատկությունները՝ առաջարկվում է Հանձնաժողովի կարգավորման դաշտում գործող 50 և ավելի տոկոս պետական մասնակցությամբ ընկերությունների շահութաբաժինները հաշվարկել սակագնի կարգավորման մեթոդաբանությամբ ստացված շահույթի մեծությունից»:
	











ՉԻ ընդունվել։
Պարզ չէ առաջարկվող խմբագրության (հավելման) անհրաժեշտությունը, երբ այն տեղիք է տալիս անհարկի կրկնության, մանավանդ՝ Նախագծում առկա է համապատասխան կանոնակարգում։ 







Ընդունվել է:
Հիմնավորման մեջ կատարվել է համապատասխան փոփոխություն:

	3. ՀՀ բարձր տեխնոլոգիական արդյունաբերության նախարարություն
	02.08.2023թ.

	
	N01/17.1/7464-2023

	ՀՀ կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում դիտողություններ և առաջարկություններ չունի:
	Ընդունվել է ի գիտություն։

	3. ՀՀ արդարադատության նախարարություն
	06.09.2023թ.

	
	N/27.2/39943-2023

	ՀՀ կառավարության որոշման նախագծի վերաբերյալ ներկայացվել է «Հայաստանի Հանրապետության կառավարության 2011 թվականի մարտի 3-ի N 202-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ արդարադատության նախարարության պետական փորձագիտական եզրակացությունը.
[bookmark: _GoBack]Նկատի ունենալով, որ Հայաստանի Հանրապետության կառավարության 2011 թվականի մարտի 3-ի N 202-Ն որոշման 1-ին հավելվածի 7-րդ կետում առկա է 3 ենթակետ, ուստի ինկորպորացման հետ կապված խնդիրներից խուսափելու նպատակով առաջարկվում է հիշյալ կետը շարադրել նոր խմբագրությամբ՝ ներառելով նաև գործող 2-րդ և 3-րդ ենթակետերը կամ «7-րդ կետը» բառերը փոխարինել «7-րդ կետի 1-ին պարբերությունը» բառերով:
	






Ընդունվել է:
Նախագծում կատարվել է համապատասխան փոփոխություն:

